
Rezime/Abstract

Istraživanje predstavljeno u ovom radu je provedeno s ciljem da se utvrdi dužina trajanja tradicionalnog tretmanskog
pristupa kod djece sa različitim vrstama artikulacijskog poremećaja. Uzorak ispitanika činilo je 150 ispitanika, hronološke
dobi od tri do deset godina koji su bili podijeljeni na ispitanike koji dolaze iz urbane i ispitanike koji dolaze iz ruralne
sredine. Rezultati pokazuju da je najveći broj ispitanika imao kombinovane artikulacijske poremećaje (32,67%). U ukupnom
uzorku ispitanika sigmatizam kao artikulacijski poremećaj je bio najučestaliji, kako kao jedini poremećaj artikulacije, tako i
u kombinaciji sa drugim vrstama artikulacijskih poremećaja. Najmanji broj ispitanika je imao kapacizam/gamacizam
(5,33%).Od oblika poremećaja izgovora distorzija je bila najzastupljenija (45,34%), slijede supstitucija (35,33%) i omisija
(6%). Najveći broj glasova se vježbao na nivou „glas izolovano“ i ova faza ujedno je i nivo koji je najduže trajao pri
usvajanju glasova. Također su zahtjevni bili i nivo vježbanja glasa u inicijalnoj poziciji i u medijalnoj poziciji, kao i nivo
vježbanja glasa na nivou rečenice. Korekcija kombinovanih artikulacijskih poremećaja trajala je najduže, nakon čega slijedi
korekcija sigmatizma. Za korekciju nazalnih i lateralnih distorzija potrebno je više vremena, nego za korekciju
interdentalnih i grlenih distorzija. Nisu utvrđene statistički značajne razlike između ispitanika iz urbanih i ispitanika iz
ruralnih sredina u postotku oštećenja artikulacije, kao niti u dužini trajanja tretmana pri korekciji artikulacijskih
poremećaja. Ipak, rezultati pokazuju da je nešto veći broj seansi za korekciju artikulacijskih poremećaja bio potreban u
radu sa ispitanicima iz urbane sredine. Ključne riječi:poremećaji artikulacije, broj seansi, logopedski tretman

